
SABUDU 16 AL PARCU PARODI ISPATZIU A IS
GIOCOLERIAS DE SU DUETU BOWTIE CIRCUS

Sighit cun partetzipatzione manna de publicu sa rassigna ‘Sa luna suta domo’, cherta dae
s’Amministratzione comunale e organizada cun su contributu de sa Fundatzione de Sardigna e su
coordinamentu organizativu de s'Assotziu Entes Locales pro is fainas culturales e de ispetaculu pro
garantire a sa tzitade momentos de spassio e de sotzialidade, ma fintzas pro imprassare torra sa cultura,
suta de diversos aspetos.

Sabudu 16 triulas a is 19 su Parcu Parodi s'allumat cun ‘Jumpin’ Jack’, ispetaculu de teatru-tzircu de
caminu chi tenet comente a protagonista su Duetu Bowtie Circus. Equilibrismi, acrobazie e gag
clownesche s’ant a sighire cun ritmu meda e ispassiosu, interessende mannos e piticos in is aventuras
bizarras de duos tipos bufos e curiosos, a is presas cun sa missa in iscena de un'istrambu ispetaculu

teatrale.

S'ispetaculu previdet un'introduida itinerante in trampolos e sighit posca cun s'impreu de trastos circensi,
cales trampoli, monocicli e unos ateros atretzos varios. Pro chi apretziat is giocolerias est un'ispetaculu
in manera assoluta de non pérdere, pro is pipios una bella ocasione pro s'ispantare pro s'estrosa abilidade

e sa bufa ilaridade.

Su Parcu Parodi, cun 5 apuntamentos, est una de is location prus impreadas in s'ambitu de sa rassegna,
un'ispatziu accogliente e a sa lestra chi si podet sighire chi at a permitere de interessare in custos
momentos culturales is tzitadinos de Flumini e is turistas medas in Quartu pro is vacantzias issoro. Unos
ateros eventos ant a €ssere programados fintzas a pustis de sa fine de ‘Sa Luna suta domo’. In su bandu
‘Quartu, Istiu 2022 — Ripensare Sa e Is tzitades’ su 20% de ogni proposta s'at a dévere acumprire in su

litorale.



